QORTI CIVILI
(SEZZJONI TAL-FAMILJA)

IMHALLEF

Onor. Abigail Lofaro LL.D., Dip. Stud. Rel.,
Mag. Jur. (Eur. Law)

lllum 15 ta’ Dicembru, 2016

Rikors Nru : 119/2012 AL

AB
(K.I. Nru 364766 M)

_VS_

CB
(K.I. Nru 301267 M)

[I-Qorti:

Rat ir-rikors tal-attrici, li permezz tieghu ippremettiet :

1.

llli il-partijiet zzewgu nhar |-20 ta’ Ottubru, 1990 fil-Knisja Parrokjali San
Pietru fil-Ktajjen ta’ Birzebbugia u dan kif jidher mic-certifikat taz-zwieg
hawn anness u mmarkat bhala Dok. ‘A’;

llli il-partijiet ghandhom tlett itfal u cioe’ K (data tat-twelid : 16 ta’ Marzu
1993), H (data tat-twelid : 10 ta’ April 1994) u M (data tat-twelid : 5 ta’
Lulju 1997) u dan skont ma jidher mic-Certifikati tat-Twelid hawn annessi
u mmarkati bhala Dok. ‘B, Dok. ‘C’ u Dok. ‘D’ rispettivament.
Ghaldagstant M ghadu minorenni filwaqt li t-tfal I-ohra huma maggorenni;
llli il-hajja konjugali ta’ bejn il-kontendenti ma ghadhiex aktar possibbli u z-
zwieg ta’ bejniethom tkisser irrimedjabilment peress illi I-konvenut intimat
rrenda ruhu hati lejn martu r-rikorrenti esponenti ta’ adulterju, eccessi,
mohgrija, sevizzi, theddid u ragunijiet ohra serji, kif ukoll minhabba
inkompattibilita’ ta’ karattru;

llli I-hajja konjugali tant iddeterjorat illi I-Qorti tal-Magistrati bhala Qorti ta’
Gudikatura Kriminali harget Ordni ta’ Protezzjoni favur ir-rikorrenti, nhar it-
23 ta’ Jannar, 2012 (ara dokument anness u mmarkat bhala Dok. ‘E’);

[lli I-partijiet ilhom separati de facto mis-sena 2005;

6.

7.

llli r-rikorrenti esponenti talbet u ottjeniet |-awtorizzazzjoni mehtiega minn
din il-Qorti sabiex tipprocedi fdin I-istanza kontra zewgha ghas-
separazzjoni personali u dan permezz ta’ digriet ta’ din il-Qorti li jgib in-
numru 1428/11 ai termini tar-Regolament 4 (1) tal-Legislazzjoni
Sussidjarja 12.20 tal-Ligijiet ta’ Malta (hawn anness u mmarkat bhala Dok
‘F’) u dan wara li nghalqget il-medjazzjoni relattiva fit-22 ta’ Marzu, 2012;

llli I-esponenti taf personalment b’dawn il-fatti kollha;

Talbet sabiex il-konvenut ighid ghaliex din il-Qorti m’ghandhiex previa kull
dikjarazzjoni mehtiega u opportuna :

1.

Tippronunzja s-separazzjoni personali bejn il-partijiet konjugi B, peress illi
I-konvenut intimat rrenda ruhu hati lejn martu r-rikorrenti esponenti ta’
adulterju, eccessi, mohgrija, sevizzi u theddid u ragunijiet ohra serji, Kif
ukoll minhabba inkompattibilita’ ta’ karattru;

Tiddikjara xjolta |-komunjoni ta’ l|-akkwisti ezistenti bejn I-partijiet u
tillikwida bl-istess mod li jigu stabbiliti porzjonijiet in divizjoni u assenjati lill-
partijiet u dan kollu okkorrendo bl-opera ta’ periti nominandi, u billi jigi
nominat nutar sabiex jircievi l-att relattiv u kuratur sabiex jirrapprezenta lill-
konvenut intimat fl-eventwali kontumacja fuq I-istess att;

Takkorda lill-attrici I-kura u I-kustodja tal-wild minuri M B bi dritt ta’ access
favur il-konvenut fil-granet u hinijiet li jigu hekk stabbiliti minn din il-Qorti;
Tiffissa l-ammont li ghandu jkun dovut mill-konvenut lill-attrici f'alimenti
ghaliha u ghall-minuri wild il-kontendenti M B u tordna lill-istess konvenut
jissoministra lill-attrici dik ir-retta alimentari hekk stabbilita minn dina il-
Qorti u dan taht dawk il-modalitajiet specifikati minn din |-istess Qorti;
Tawtorizza lill-attrici  sabiex flimkien mat-tifel il-minuri tibga tabita
eskluzivament fid-dar matrimonjali 52, St Philip Street, Birzebbugia ad
eskluzzjoni tal-istess konvenut u tordna lill-konvenut sabiex jivvaka mill-
istess fond matrimonijali;

Tawtorizza lir-rikorrenti esponenti i tirregistra ossija tnizzel fir-Registru
Pubbliku s-sentenza eventwalment moghtija minn din il-Qorti;

Bl-ispejjez kontra I-konvenut intimat li jinsab minn issa ngunt in subizzjoni;

Rat il-lista tax-xhieda tal-attrici;

Rat ir-risposta tal-konvenut, li permezz taghha eccepixxa : fol 44

1.

i preliminarjament I-intimat ma jagbilx mat-talba tas-separazzjoni
personali u dan ghaliex huwa jixtieq li I-partijiet jirrikonciljaw u I-partijiet
jirrangaw id-divergenzi ta’ bejniethom anki permezz ta’ family therapy u
councelling;

llli ma huwiex minnu li I-partijiet huma separati de facto anzi bhala fatt il-
partijiet jghixu flimkien mat-tlett itfal taghhom u t-tifel ta’ wahda mit-tfal li
hija maggorenni gewwa d-dar matrimonjali;

Il minghajr pregudizzju ghas-suespost u fil-mertu l-esponent ma jagbilx li
huwa kagun tas-separazzjoni personali li ged tigi mitluba mill-attrici
permezz ta’ dawn il-proceduri u jirribatti li I-allegazzjonijiet maghmula mill-
attrici huma kollha infondati fil-fatt u fid-dritt u li z-zwieg se mai il-problemi

2



8.

9.

li hemm fiz-zwieg huma fl-umli opinjoni tal-esponent minhabba
misunderstandings bejn il-partijiet;

. Il minghajr pregudizzju ghas-suespost u fil-mertu l-esponent jaqgbel |i tigi

likwidata I-kommunjoni tal-akkwisti ezistenti bejn il-partijiet kemm il-darba
dina il-Qorti tilga’ t-talba ghas-separazzjoni tal-attrici;

lli fdak li jirrigwarda r-raba’ talba I-esponent jopponi li I-kura u kustodja
tal-minuri M tigi fdata flidejn l-attrici u jirrispondi li I-kura u kustodja tal-
minuri M ghandha tigi fdata f'idejn iz-zewgt partijiet konguntivament bi dritt
ta’ access liberu u ampju ghaz-zewgt kontendenti;

llli I-esponenti jagbel li ghandu jhallas manteniment ghal minuri M tenut
kont tal-mezzi tieghu u I-bzonnijiet tal-minuri pero’ ged jopponi li jhallas
manteniment ghal mara personalment u dan stante li hija tahdem u ilha
tahdem ghal aktar minn ghaxar (10) snin u f’kull kaz hija I-kagun tal-ksur
taz-zwieg ta’ bejn il-kontendenti;

. llli I-esponent ged jopponi li jigi eskluz mid-dar matrimonjali 52, St Philip

Street, Birzebbuga li hija propjeta’ parafernali tal-esponent derivanti minn
wirt miz-zija tar-ragel. llli inoltre ma jezistux |-estremi fil-ligi sabiex din it-
talba tigi milqugha;

llli b’referenza ghat-tmien talba |-esponenti jirrimetti ruhu ghad-decizjoni
ta’ dina il-Qorti;

llli salv kull eccezzjonijiet ulterjuri;

Rat il-lista tax-xhieda tal-konvenut;

Semghet lix-xhieda illi tressqu;

Rat id-dokumenti li gew esebiti, il-provi li gew prodotti u |-atti ta’ dan il-
procediment;

Rat in-noti ta’ sottomissjonijiet tal-partijiet;

Rat illi I-kawza thalliet ghas-sentenza ghallum;

Ikkunsidrat :

KONSIDERAZZJONIIET

[I-Qorti ghandha quddiemha kawza ta’ separazzjoni personali bejn il-
partijiet. Jigi nnotat li m’hemm ebda kontro-talba da parti tal-intimat. Issir
referenza ghar-rikors promotur li permezz taghha l-attri¢i telenka x'inhuma
I-pretensjonijiet taghha fil-kawza odjerna:

1. Tiddikjara li kwantu ghar-responsabbilita’ tat-tifrik taz-zwieg, din

ghandha tinghata lill-intimat minhabba htijiet imputabbli lilu fosthom
adulterju, ec¢essi, mohgqrija, sevizzi u theddid u wkoll minhabba
inkompatibilita® ta’ karattru;

2. Ghal dak i jirrigwarda I-minuri M B, tikkontendi li ghandha tigi fdata

bil-kura u I-kustodja tieghu b’ac¢ess xieraq ghall-intimat;

3. Rigward manteniment titlob retta xierqa ghaliha u ghal binha minuri;
4. Titlob it-terminazzjoni tal-komunjoni tal-akkwisti u I-qasma taghha;
5. Titlob li fid-dar taz-zwieg jghixu biss hi u binha minuri;

1. Dwar ir-Responsabilita’ ghat-Tkissir taz-Zwieq

Permezz tal-affidavit taghha, ir-rikorrenti tirrakkonta kif il-problemi bdew
mill-bidu taz-zwied u tirrakkonta kif wara xi erba’ xhur zwieg, fuq argument
zghir li kellhom il-partijiet, I-intimat kien kisser tliet sagajn ta’ mejda wara i
kien gelibha. Zmien twil ilu, meta kienet tqila bit-tifla Ii llum ghandha
dsatax-il sena, kienet diga talbet parir ta’ avukat ghaliex C kien imbuttaha
ghal fuq siggu u kienet marret hamest’ijiem ghand ommha. Meta marret
lura d-dar, minkejja li ma regax refa’ jdejh fugha, kien jibda jkisser I-
affarijiet meta jingalghu argumenti bejniethom anke fuq affarijiet zghar.
Minkejja li kien jispic¢a x-xoghol kmieni, ma kienx irid jaghmel xejn ghajr
jara t-televixin. Jekk it-tfal jistagsuh xi haga fil-homework, jinfexx jghajjat u
jidghi jew jghajjarhom injoranti minflok jghinhom.

Tixhed illi finanzjarjament l-intimat kien ihalliha niegsa. Huwa kien jahdem
bhala plasterer mal-Gvern u generalment sal-11.00am kien ikun id-dar.
Ghalhekk hija kienet tissuggerilu biex jaghmel part-time sabiex b’dak li
jagla’ jaghmlu manutenzjoni u tisbin fid-dar. Il-flus li kien jagla’ minn xi
bicca xoghol zejda li kien jaghmel, kien juzahom ghall-interessi tieghu u
mhux jghaddihomlha. Kienet thossha diffi¢li biex tlahhag mal-hajja ta’
kuljum u kien hemm anzjan gar taghha li b’apprezzament talli kienet
issajjarlu kuljum, kien jixtrilha ¢ertu bzonnijiet bhal hobz, halib, kafe, te,
cikkulati, sponges.

ll-problemi I-kbar fiz-zwied inqalghu flI-2007 meta beda jaghmel part-time
bil-lejl bhala watchman ma’ cafeteria u fi zmien iehor bhala bouncer.
Minhabba dan il-part-time huwa beda jorqod ghand ommu li tghix trig ‘il
boghod mid-dar matrimonjali, bl-iskuza li hemmhekk jista’ jistrien fil-kwiet.
Fl-istess zmien ma baqax jersaq lejha u b’hekk ir-relazzjonijiet intimi
bejniethom spic¢aw. Saret taf li kien ged idum sas-7.00am biex jidhol lura
ghand ommu u meta kkonfrontatu qalilha li minbarra x-xoghol ta’ bouncer
kien ged jaghmilha ta’ speci taxi driver u jwassal lin-nies biex jagla’ xi
haga ohra tal-flus. Id-dar kien jersaq biss meta jfettillu, biex jiekol.

Bejn Jannar u Lulju 2009, huwa telag mid-dar bi hwejgu b’kollox u mar
ghand ommu bi skuza li kellu bzonn jirrilassa ghaliex kien ged ihossu
dipressat. Hemmhekk ir-rikorrenti ddecidiet li tibda proceduri tal-
medjazzjoni (mhux dawn odjerni). L-intimat mar jghix lura d-dar. Baqa’
jghaddilha €600 kull erba’ gimghat ghall-htigijiet tal-familja izda dawn ma

! Ara fol. 303 tal-process



kienux bizzejjed biex tlahhaq mal-hajja. Ghamel ftit taz-zmien jghix fil-
kwiet u ma jaglax inkwiet bejniethom, izda mbaghad iddecieda li jwaqqgaf
il-pinnoli li kien jiehu u “bhal donnu rribella”.

Qalilha li kien bi hsiebu jibda jmur ma’ dik u ma’ I-ohra, izda jekk hi jfettilha
taghmel I-istess, kien jitfaghha ‘I barra mid-dar. Beda jaghmel I-oppost ta’
dak li tixtieq hi, ihalli hwejgu fuq is-sufan u fuq is-sodod meta jaf li hi thobb
kollox pulit. Meta talbitu jwaqgqgaf lil binthom milli tohrog ma’ erba’ subien u
tfajla ohra go karozza wahda, qalilha “Erhilha ha tgawdi”. Kien hemm
argument iehor bejnu u t-tfal u beda jkisser xi frames u ghalhekk kienet
gabet il-Pulizija. Kienu ttiehdu proc¢eduri fil-konfront tieghu u nharget ordni
ta’ protezzjoni, pero’ baga’ jghix fl-istess dar. Dak inhar galilha “I/ssa
nhallsek ta’ din”.

Wara li kienet inghatat |-ordni ta’ protezzjoni, kien ghamel xi erba’ xhur
kwiet sakemm imbaghad rega’ beda bit-theddid li joqtolha, jahraq id-dar,
jispara ghal rasu u kien qalilha “dak Ii kien qalli kien ghad irid jaghmlu”
b’referenza ghal li kien qalilha li ser joqtolha wara li kienet ingatlet persuna
(Diane Gerada) li kienet togghod warajhom, minn zewgha. Dwar dawn il-
kliem rega gie ordnat ordni ta’ protezzjoni iehor fil-konfront tieghu.

Sussegwentement sabitlu gmis bil-make-up mohbija fil-gwardarobba, u
ritratt fug facebook, ma’ bouncer iehor u zewg nisa, bir-rimarka “thanks for
the good time”.

Hu l-attri¢i, Anthony Schembri, xehed? illi darba I-intimat gallu biex imur
jghinu jsewwi mejda li kien kisser. Lill-intimat dejjem kien jarah nervuz.
Jiftakar li lil ohtu A kien jimbuttaha.

Ont l-attrici, Catherine Baxter®, xehdet, illi darba marret ghand ohtha fis-
sajf 2012 u rat lil C niezel it-tarag u dan ordnalha titlaq ‘il barra. Qalilha li
hemm gew ma jrid lil hadd mill-familja tal-mara. It-tifel M, kien rieged u
gam imwerwer. Ohtha A kienet tiftah galbha maghha u qaltilha li ma tistax
tnizzilha meta fis-sodda jghidilha li jimmagina lil haddiehor minflokha.

Omm ir-rikorrenti, Francesca Saveria Schembri, xehdet* illi meta bintha
kellha sitt xhur tqala, kienet marret izzurha u l-intimat kien imbottaha meta
nqala’ argument bejniethom. Darb’ohra fxi 10.30pm, ¢emplitilha bintha r-
rikorrenti fejn setghet tisma’ hafna ghajjat, tisbit u storbju. Darb’ohra
cemplet lil bintha biex titlobha tixtrilha kartuna halib u kien wegibha I-
intimat fejn qalilha biex ma ¢cempilx iktar id-dar u qataghlha I-linja.

2 Seduta tal-20 ta’ Jannar 2014 quddiem I-Assistent Gudizzjarju Dr. Anna Mallia
3 Seduta tal-20 ta’ Jannar 2014 quddiem I-Assistent Gudizzjarju Dr. Anna Mallia
* Affidavit mahluf fil-11 ta’ Jannar 2014 fol. 333

Rat illi b’'sentenza tal-Qorti tal-Magistrati moghtija fit-23 ta’ Jannar 2012°, I-
intimat instab hati li hebb ghal martu u ghal bintu, kiser il-paci pubblika
b’ghajjat u glied, qal kliem oxxen li jikkonsisti fdagha fil-pubbliku. L-attrici
ipprezentat kopja ta’ ordni ta’ protezzjoni mahruga mill-Qorti tal-Magistrati
(Malta) bhala Qorti ta’ Gudikatura Kriminali ghal sentejn mit-23 ta’ Jannar
2012 kontra l-intimat ghall-protezzjoni taghha u ta’ uliedha.®

Rat illi b'sentenza tal-Qorti tal-Magistrati moghtija fit-8 t'April 20137, I-
intimat instab hati li kkaguna lil martu u uliedu biza li ser tintuza vjolenza u
wkoll talli hedded lil martu bi kliem gesti jew affarijiet ohra, hedded u
ingurja |-marixxalli tal-Qorti, kiser il-paci pubblika b’ghajjat u glied, qal
kliem oxxen li jikkonsisti fdagha fil-pubbliku, m’obdiex I-ordni legittimi tal-
Pulizija, kiser il-kondizzjonijiet tal-obbligazzjoni imposti fuqu mill-Qorti u
kkaguna hsara fug hwejjeg mobbli; Huwa inghata ordni ta’ probation ghal
sena u wkoll obbligazzjoni ta’ €1,500.

Rat il-kontenut tal-messaggi® mibghuta mill-intimat lir-rikorrenti konsistenti
ftheddid u kliem fahxi. Rat il-kummenti tieghu fuq facebook®. Rat ir-ritratti
esebiti®® li juru t-tkissir li l-intimat ikkawza fid-dar matrimonjali kif ukoll id-
dizordni li kien jikkawza.

L-attrici pprezentat ukoll recordings tal-argumenti li kienu jingalghu bejn il-
partijiet, kif ukoll traskrizzjonijiet taghhom;

L-intimat jopponi t-talba ghas-separazzjoni ghaliex jemmen li kien ghad
hemm lok ta’ rikonciljazzjoni bejn il-partijiet, anke bl-ghajnuna ta’ family
therapy u counselling. Minkejja dan, tosserva li l-intimat nagas li jattendi
ghas-seduti tal-medjazzjoni sabiex jghinhom jirrikonciljaw jew tal-ingas
jevitaw proceduri kontenzjuzi bejniethom. Rat illi mill-perjodu li beda
f'Jannar 2009, kien ghaddej minn perjodu ta’ dipressjoni moderata u kien
ged jiehu trattament minnha u dan kif ¢ertifikat mill-Psikjatra Dr. Anthony
Dimech.™

Permezz tal-affidavit tieghu'?, l-intimat jispjega li I-argumenti bejnu u bejn
martu kien fuq it-trobbija ta’ uliedhom ghaliex hu kien irid ftit tad-dixxiplina
mentri r-rikorrenti martu kienet laxka hafna. Jekk kien jaghti xi kastig lit-

> Kopja legali taghha tinsab esebita fol. 328
®Fol. 10

’ Kopja legali taghha tinsab esebita fol. 325
® Fol. 337 sa 339

°Fol. 342 et seq. u fol. 449 et seq.

19 Fol. 352 et seq. u fol. 374 et seq.

1 Fol. 39, 497 et seq.

2 Fol. 468



tfal, hija kienet twaqqaghlu I-kelma tieghu. Jammetti li darba kien sawwat
lit-tifla li kienet giet tard u ta’ dan ghadu dispjacut.

Jghid illi kien hemm problemi wkoll ghaliex A dejjem kellha mibeghda lejn
il-genituri tieghu spec¢jalment ghal ommu. Isostni li kien kec¢ca lil ohtha
mid-dar wara li r-rikorrenti kienet kec¢ciet lil ommu mid-dar matrimonjali.

Isostni Ii martu kellha kilba ghall-flus u meta wiret somma minghand iz-
Zija, kienet sikwit tghidlu sabiex jaghtiha somma flus halli titlag ‘il barra.
Gieli ssuggerietlu wkoll li jisseparaw sabiex jiehdu r-relief. Jghid li minkejja
li ma kellhomx hafna flus, xorta rnexxielhom ifaddlu c-children’s allowance
tat-tfal. Il-mara lit-tfal kienet tghidilhom |i dawn kienu jiggemmghu bis-
sahha taghha, mentri hu kien jghidilhom Ii bis-sahha tat-tnejn, ghaliex
kienu bil-ghagal. Minkejja li martu tallega li ma kinitx tlahhaq, fl-2011
ghamlet plastic surgery fuq sidirha, u |-hairdresser kienet tigi d-dar kull
gimgha.

Isostni li l-akkuzi tal-mara li hu kien ikisser hija esagerata ghaliex “ftit
hemm okkazjonijiet li waqajt ghall-provokazzjonijiet kontinwi li kienet
taghmel il-mara Ii minn dejjem kellha skop biex tehles minni.”

Isostni wkoll illi kuntrarju ta’ dak li tghid martu, huwa kien jghin fix-xoghol
tad-dar billi jwassal u jigbor lit-tfal mill-futbol u miz-zfin u li I-manutenzjoni
tad-dar dejjem hu ghamilha u li halla d-dar fkondizzjoni tajpa. Huwa
jesebixxi diversi ritratti in sostenn ta’ dan'. Isostni li huwa dejjem hadem
part-time mal-Melita Cable, ristoranti madwar Birzebbugia u jbajjad ghand
in-nies.

Jichad l-allegazzjonijiet li taghmel martu dwaru u n-nisa u jispjega li |-
makeup li kellu mal-gmis kien gie kkawzat meta mar iferraq glieda u
ghaldagstant ¢appsuh. Jghid li hu kien dixxiplinat u ma kienx imur ghax-
xoghol ta’ bouncer minhabba n-nisa. Isostni li hija martu li ghandha
hbiberiji specjali ma’ ragel li tidher mieghu fdiversi attivitajiet so¢jali. Huwa
jesebixxi diversi ritratti in sostenn ta’ dan**.

I¢-Certifikati medi¢i esebiti relatati mad-dipressjoni u l-ansjeta’ tal-intimat
jiddiskrevuh bhala “very much distressed”, “unpleasant moods associated
with persistent palpitations, dry mouth and tremor”, ‘the separation
process and court appearances are very disturbing and affecting his

mental state” “mild to moderate depression.”

B Fol. 473 et seq.
% Fol. 512 et seq.



L-intimat ipproduéa bhala xhud® lil Dr. Anthony Dimech, psikjatra kuranti
tieghu illi spjega li l-intimat gie riferut ghandu mit-tabib tal-familja ghall-
kura tal-ansjeta’ u d-dipressjoni. Is-sintomi kienu tali li kellhom bzonn kura
ta’ specjalista. “lt-trawma psikologika ghadha hemm u baqghet taffettwah,
specjalment ir-relazzjoni ma’ uliedu.” “Hu kien jiehu I-kura |i jien
nirrakkomandalu u ghadu jehodha sal-lum.”

Xehdet ukoll Charlotte Fabri, probation officer*® fejn stqarret illi segwiet
lill-intimat wara ordni ta’ probation u ma ghandha xejn x’tghid fih. Problemi
ma kien hemm xejn. Kien jghidilha u jiddiskuti maghha [-problemi
matrimonjali li kien ghaddej minnhon. “/t-tfal kien isemmihom hafna
mieghi...Kien qalli Ii hu mhux qed igawdi t-tfal kemm jixtieq.”

Iben il-partijiet K B, xehed'’ illi missierhom kien jehodhom il-bandli, I-
football, il-bahar. Ikkonferma li I-intimat kien hadha bi kbira I-mewt taz-zija
Lucrezia. Jghid illi "Id-dar kien hemm tkissir. Lil missieri gatt ma rajtu
jsawwat [-ommi. ...L-ambjent fid-dar, qabel telaq missieri kien hazin, bejn
ommi u missieri, |-aktar ghax kien jorqod ghand in-nanna. Kien ghamel
hames xhur sitta ma jorqodx id-dar. Jispi¢ccaw bl-ghajjat. Tkissir fid-dar
kien hemm u minn missieri”

Bint il-partijiet H B, xehdet® illi I-genituri taghha ma hallewhomx negsin u
ma cahhduhiex mil-lezzjonijiet taz-zfin u mill-privat. “Kienu jargumentaw I-
aktar fuq ix-xoghol tad-daddy i kien bouncer. Argumenti fug punishments
lilna ma kienx hemm...Meta jiggieldu kien ikun hemm hafna ghajjat. Swat
ma kienx hemm. Id-daddy kien jitfa’ affarijiet mhux lejn ommi imma fl-arja.”
Kien hemm tkissir ta’ mera, siggu u hsara fil-kamra tal-banju.

1.1 Dwar I-Adulterju

Mir-rikors promotur jirrizulta illi l|-attrici tiffonda l|-azzjoni taghha ghas-
separazzjoni minn ma’ zewgha, inter alia fuq I-adulterju. L-adulterju huwa
motiv ghas-separazzjoni fil-Ligi Maltija u fil-fatt, il-Kodici Civili jistipula:
“‘Kull parti mizzewga tista’ titlob il-firda minhabba I-adulterju tal-parti
l-ohra”.*® Di piu, I-gurisprudenza kostanti taghna tirritjeni illi “L-adulterju
hija bla dubju |-kawza I-izjed gravi li ghaliha I-ligi tawtorizza s-separazzjoni
personali”®

1> sedutat tat-3 ta’ Dicembru 2014, quddiem I-Assistent Gudizzjarju Dr. Anna Mallia, fol.
530

16 Seduta tas-17 ta’ Frar 2015 quddiem |-Assistent Gudizzjarju Dr. Anna Mallia, fol. 537
7 Seduta tat-22 ta’ Mejju 2015 quddiem I-Assistent Gudizzjarju Dr. Anna Mallia, fol. 551
'8 seduta tad-9 ta’ Lulju 2015 quddiem I-Assistent Gudizzjarju Dr. Anna Mallia, fol. 554
19 Artikolu 38 tal-Kapitolu 16 tal-Ligijiet ta’ Malta.

2% Hugh Greengrass vs. Lucia Greengrass, de¢iza nhar it-2 ta’ Ottubru 2003 mill-
Prim’Awla tal-Qorti Civili, (Citazzjoni 98/2002/1RCP)

[I-kwistjoni kollha ddur fuq il-prova tal-istess adulterju u jekk min jallegaha,
jistax fattwalment jaghti prova. F’'dan l-istadju, |-Qorti taghmel referenza
ghall-kawza fl-ismijiet Maria Dolores sive Doris Scicluna vs. Anthony
Scicluna® fejn gie dikjarat li: “L-adulterju minn dejiem gie meqjus bhala I-
kawzali I-aktar gravi li ghaliha I-ligi tawtorizza s-separazzjoni personali ......
Huwa ormai pacifiku fid-dottrina u fil-gurisprudenza Ii I-adulterju jista' jkun
pruvat permezz ta' indizzji u prezunzjonijiet, purche' dawn ikunu gravi,
precizi u konkordanti, b'mod Ili ma jhallu ebda dubju fmin ghandu
jiggudika’.

Minkejja li indizji huma bizzejjed sabiex jigi ppruvat I-adulterju, tali ndizji
jridu jkunu gravi bizzejjed sabiex ma jhallu ebda dubju fmohh il-gudikant.
Fil-kaz odjern, minkejja li fil-fehma tal-Qorti il-konvenut kellu kunfidenzi
zejda ma’ nisa ohra, ma giex ippruvat sodisfacentement b’mod Ii I-Qorti
tista’ tkun moralment konvinta, illi l-istess agir huwa tali |li jissarraf
fadulterju.

1.2 Dwar |- E¢¢essi, Mohgrija, Theddid jew Offizi Gravi

lI-Qorti taghmel referenza ghall-Artikolu 40 tal-Kodi¢i Civili, li jistipula:
“‘Kull wahda mill-persuni mizzewgin flimkien tista’ titlob il-firda
minhabba ec¢cessi, mohgqrija, theddid jew offizi gravi tal-parti |-ohra
kontra |-attur, jew kontra xi wiehed jew iehor mit-tfal tieghu, jew
minhabba li |-hajja flimkien ma tkunx ghadha possibbli ghax iz-zwieg
ikun tkisser irremedjabilment”.

Permezz tas-sentenza fl-ismijiet Caterina Agius vs. Benedict Agius®* gie
enuncjat illi I-Ligi tgieghed bhala motivi illi jiggustifikaw [-azzjoni tas-
separazzjoni personali, l-episodji saljenti tal-hajja konjugali, u mhux
in¢identi minuri.

Fil-kaz fl-ismijiet Elisa Thompson vs. Edward Thompson® imbaghad gie
stabbilit illi sabiex tigi promossa b’suc¢cess l-azzjoni tas-separazzjoni
personali, m’hemmx htiega illi jigu ppruvati I-e¢cessi, sevizzi, minaccji u I-
ingurji gravi b’'mod kumulattiv, izda jkun sufficjenti illi tigi pprovata raguni

%! De¢iza nhar is-27 ta’ Novembru 2011 mill-Prim’Awla tal-Qorti Civili, (Citazzjoni
1715/2001/1RCP)

22 Dec¢iza mill-Onorabbli Prim’Awla tal-Qorti Civili fit-13 ta’ Gunju 1967 u kkwotata fis-
Sentenza deciza minn dina |-Onorabbli Qorti diversament preseduta mill-Onorevoli
Mhallef Raymond C. Pace nhar it-2 ta’ Ottubru 2003 [Cit. Numru 1677/1995/RCP].

23 Deciza mill-Onorabbli Prim’Awla tal-Qorti Civili nhar it-12 ta’ Mejju 1925 u kkwotata
fis-Sentenza deciza minn dina |-Onorabbli Qorti diversament preseduta mill-Onorevoli
Mhallef Raymond C. Pace nhar it-2 ta’ Ottubru 2003 [Cit. Numru 1677/1995/RCP].

9



wahda sabiex jigi stabbilit illi [-hajja matrimonjali tkun giet reza impossibbli
da parti ta’ xi wahda mill-partijiet jew min minnhom.

L-Artikolu 40 tal-Kap. 16 tal-Ligijiet ta’ Malta isemmi |-mohgqrija, illi minn
gurisprudenza kostanti tirreferi ghas-sevizzi** bhala baz ghas-
separazzjoni personali.

Fis-sentenza fl-ismijiet Maria Mifsud vs. Vincenzo Mifsud®®, deciza mill-
Onorabbli Prim’Awla tal-Qorti Civili fit-30 ta’ Gunju 1961, gie enungjat illi:
“Certi fatti, kliem u modi ta’ azzjoni jew atteggjamenti illi jistghu irendu I-
hajja komuni insapportabbli, huma ritenuti mid-dottrina bhala sevizzi”.

Fis-sentenza gia c¢citata fl-ismijiet Antoinette Cauchi vs. Alexander Cauchi,
l-ingurji jew offizi gravi gew definiti bhala |i %inkludu kliem jew agir illi
joffendu I-pudur ta’ dak illi jkun minkejja illi dawn jirreferu ghal affarijiet veru
Jjew foloZz’.

Fis-sentenza, gja ¢citata, Maria Mifsud vs. Vincenzo Mifsud, gie ritenut "l-
ingurji gravi ma gewx specifikament dezinjati mid-duttrina, imma |-karattru
generali taghhom gie dejjem imholli fis-sagacja u I-kuxjenza ta' |-Imhallef
sabiex jivvalutahom.”

L-attrici taddebita wkoll lil zewgha t-theddid u |-vjolenza. Dwar dawn “/I-ligi
tikkontenta ruhha bil-persistenza f'¢erta mgieba hazina u mhux b'xi atti
izolati waqt xi tilwima.?®

[I-Qorti wara li rat il-provi kollha esebiti, hija konvinta sal-grad rikjest mil-ligi
li z-zwieg bejn il-partijiet tkisser irremedjabbilment u konsegwentement
hemm lok ghall-pronunzja tas-separazzjoni personali bejn il-partijiet. Hija
tal-fehma, illi fdan I-istadju m’hemmx lok ta’ rikonciljazzjoni bejn il-partijiet.
L-intimat innifsu jidher li ac¢etta dan l-istat ta’ fatt u gieghed igawdi stil ta’
hajja gdida, li jirrizulta ferm kuntent bih.

Rigward il-htijiet ghat-tkissir taz-zwieg, m’hemm I-ebda dubju li |-agir tal-
konvenut, kif irrakkontat mill-attrici u §ja rrappurtat fdin is-sentenza,
irrenda I-hajja komuni insapportabbli.

Minkejja li I-Qorti temmen i l-intimat kien ghaddej minn Zmien ta’
dipressjoni u li kien ihossu wahdu, dana ma jiggustifikax il-komportament
tieghu ta’ rabja u tkissir. Inoltre, anke fiz-zmien li kien gieghed jiehu I-kura

** Ara s-Sentenza fl-ismijiet Antoinette Cauchi vs. Alexander Cauchi, deciza mill-
Onorabbli Prim’Awla tal-Qorti Civili preseduta mill-Onorevoli Mhallef Raymond C. Pace
fit-2 ta’ Ottubru 2003 [Cit. Numru 1677/1995/RCP].

%> Vol. XLV C.ii.708

%6 Antonia_Mifsud vs. Giuseppe Mifsud, Appell Civili, 21 ta' Frar 1969

ghad-dipressjoni, xorta wahda baqga’ ghaddej bi kliem ta’ theddid u
mibeghda fil-konfront ta’ martu anke permezz tal-messaggi (SMSs) u fuq
Is-sit socjali facebook. It-temperament aggressiv tieghu u l-attitudni li
jitkellem b’theddid u bi kliem dispreggattiv, jidher li huma maghguna sew
fil-karattru tal-intimat u ma jistax jattribwihom biss ghall-fatt li jbati mid-
dipressjoni.

Inoltre, |-kunfidenzi zejda ma’ nisa ohra, ghalkemm m’humiex fil-grad ta’
adulterju, xorta wahda huma ta’ monhgrija fug martu, bhalma huwa diskors

fis-sens i waqt ir-relazzjonijiet intimi taghhom, kien jimmaginaha
haddiehor.
Minkejja li l-intimat isostni li |-affarijiet ma kienux hziena dags kemm

issostni I-mara, il-Qorti ssib diversi inkonsistenzi fix-xiehda tieghu. Jghid li
hu qatt ma kien vjolenti, izda mbaghad jghid li darba sawwat lit-tifla u li
kien hemm ftit okkazjonijiet fejn kien ikisser fid-dar. Inoltre I-Qorti tal-
Magistrati darbtejn sabitu hati ta’ akkuzi relatati ma’ vjolenza. Jghid li hu
kien jinsisti ma’ uliedu biex jistudjaw izda I|-mara kienet thalli kollox
ghaddej, meta gie ippruvat li I-mara kienet tassisti lit-tifel M biex jasal
ghall-O levels u wkoll biex jiehu kors I-MCast. Jghid li huwa kien kontra i
uliedu jkollhom tattoo gabel ma’ jaghlqu t-18-il sena, meta hu stess
ghandu t-tattoos kbar.

[I-Qorti tirrileva li min-naha taghha, I-attrici m’hijiex minghajr htija. Jekk I-
intimat kien jargumenta, dana ma kienx jargumenta wahdu. Biex argument
isehh dejjem hemm il-htiega ta’ zewg parteCipanti u ghalhekk il-Qorti
temmen |i l-attrici kienet tipprovokah biex jagbdu argument, jew jekk
jagbad hu I-argument, hi ma kinitx tirtira biex ma jkomplix jittawwal.

Issib ukoll diskrepanzi fix-xiehda tal-attri¢i fis-sens Ii hi tpingi s-sitwazzjoni
ta’ kif ilahhqu mal-hajja bhala wahda mwieghra, meta jirrizulta li ma kienux
dagstant fil-bzonn tant li c-children’s allowance tat-tfal gew imfaddla®’ u
ma kellhomx bzonn jirrikorru ghalihom, id-dar matrimonjali kienet
attrezzata sewwa b’ghamara, appliances u dekorazzjonijiet, u i I-attrici
kellha flus bizzejjed fidejha biex izzomm id-dehra taghha. Inoltre, I-
allegazzjoni li I-intimat ma hax hsieb il-manutenzjoni tad-dar tirrizulta wkoll
fierha ghaliex ir-ritratti esebiti mill-intimat juru stat ta’ zamma ta’
manutenzjoni tajba hafna. Mir-ritratti stess jirrizulta li dawna ttiehdu lejn I-
ahhar tal-koabitazzjoni tal-partijiet, stante li fihom jidhru diversi oggetti
relatati mat-trobbija tan-neputi ¢kejken taghhom.

27 |c-children’s allowance dejjem gie percepit mir-rikorrenti kif jirrizulta mix-xiehda ta’
Joe Chircop mid-Dipartiment tas-Sigurta” Socjali, Seduta tat-22 t'Ottubru 2014 quddiem
l-Assistent Gudizzjarju Dr. Anna Mallia, fol. 517

Ghalhekk, fid-dawl ta’ dan il-Qorti tirrileva li m’hemm ebda raduni ghala
m’ghandhiex tippronunzja s-separazzjoni personali bejn il-partijiet bi htija
tal- intimat li rrenda ruhu hati ta’ ingurji gravi, mohgrija (sevizzi), u theddid
fil-konfront tal-attri¢i. Ir-rikorrenti nnifisha m’hijiex ezonerata minn kull htija,
izda hija wkoll hatja ghat-tkissir taz-zwieg ghalkemm mhux fi grad gholi
dags l-intimat.

2. Dwar il-Kura u Kustodja u Access tal-minuri M

|l-partijiet ghandhom tliet ulied: K?® u H*® li kienu gja maggorenni meta giet
intavolata I-kawza, u M* li fil-mori tal-kawza wkoll lahaq |-eta tieghu.

Dawna it-tlieta jirrisjedu fid-dar matrimonjali flimkien mar-rikorrenti li jidher,
mill-assjem tal-provi, li tikkurahom mill-ahjar skont il-mezzi taghha.

llli in vista li l-ulied huma Ikoll maggorenni, m’ghadx hemm lok li I-Qorti

tippronuncja ruhha dwar il-kura, |-kustodja u |-a¢cess tal-ulied u ghalhekk
ged tastjeni minn decizjoni dwar din it-talba.

3. Dwar il-Manteniment

L-attrici gieghda titlob manteniment ghaliha personalment kif ukoll ghal
binha minuri M.

[I-Qorti rat illi pendente lite, permezz ta’ digriet iddatat 31 ta’ Jannar
2013, laqghet it-talba tal-attrici sabiex tinghata manteniment ghal binha
minghand I-intimat fis-somma ta’ mitejn Ewro fix-xahar, oltre nofs I-ispejjez
ghas-sahha u ghall-edukazzjoni, filwaqt illi ¢ahdet it-talba taghha ghal
manteniment ghaliha.

3.1
war il-Manteniment ghal iben il-partijiet M B

Rigward il-manteniment ta’ M, dana llum huwa maggorenni u m’ghadux
jistudja. Tenut kont ta’ dan, il-Qorti diga waqqgfet I-obbligu tal-intimat i
jivversa manteniment ghal ibnu, li gieghed jahdem full-time, u dana
permezz ta’ digriet ta’ din il-Qorti ddatat it-8 tApril 2015%%. Minkejja dan

8 Imwieled 16 ta’ Marzu 1993, ara ¢-certifikat tat-twelid fol. 7
2 Imwielda 10 t'April 1994, ara ¢-c¢ertifikat tat-twelid fol. 8

3% Imwieled 5 ta’ Lulju 1997, ara ¢-certifikat tat-twelid fol. 9

* Fol. 63

32 Fol. 545

jirrizulta li hemm diversi pagamenti relattivi mas-sahha u l-edukazjoni tal-
iben, li sal-lum ghadhom ma gewx saldati. lI-Qorti terga’ tordna lill-intimat
biex ihallas lir-rikorrenti dawn l-ispejjez li jlahhqu grib elf Ewro.

Inoltre, I-intimat ghandu jivversa manteniment direttament lil M, fl-ammont
ta’ mitejn Ewro fix-xahar (€200) jekk dan juri x-xewqa li jkompli I-istudiji
tieghu. ll-manteniment jibga’ jithallas sakemm jibga’ hekk jistudja full-time
jew sakemm jaghlaq tlieta u ghoxrin (23) sena, liema wahda tavvera ruhha
l-ewwel.

3.2 Dwar il-Manteniment ghall-attrici

Illi fis-seduta tal-20 ta’ Frar 2013%, I-attri¢i xehdet illi hija tahdem part-time
bhala cleaner mal-kumpanija Oil Tanking. llha ghaxar snin tahdem
hemmhekk, imma tmien snin minnhom kienet tahdem tmien (8) sighat fil-
gimgha biss, ghax Il-intimat ma xtaghiex tahdem, specjalment bil-ktieb.
Hija tixtieq tidhol full-time.

Antoine Debono, minn Oil Tanking Malta Limited xehed®* illi A B m’hix
impjegata taghhom imma self-employed taghmel cleaning services. Ilha
maghhom xi hames jew sitt snin. Hi kienet qabel tithallas bil-€5 fis-siegha
u issa bis-€7.50 fis-siegha. Fil-bidu kienet tmur darba jew darbtejn fil-
gimgha u llum tmur regolari, kwazi kuljum u kull darba taghmel sitta jew
seba’ sieghat. Regolari ilha tmur sentejn.

L-intimat isostni li meta t-tifel iz-zghir mar Il-iskola martu kienet tandem fi
growser grib id-dar taghhom.

Min-naha tieghu l-intimat ged jghix hajja ta’ sinjur ghaliex ged isiefer
regolarment. Mar tliet xhur it-Tajlandja, il-Vjetham u [|-Kambodja,
hamestijiem ir-Repubblika Ceka, darb’ohra t-Tajlandja. Ghamel ukoll
diversi tattoos.

Dwar it-talba tar-rikorrenti sabiex din il-Qorti tiffissa retta alimentarja
ghaliha, kif ntgal, l-attrici tahdem bhala fattiga u tippercepixxi wkoll I-
assistenza sogjali*®>. F’dan I-istadju, hija ghandha I|-potenzjal li zzomm lilha
nnifisha materjalment, minghajr il-htiega ta’ manteniment minghand
zewgha. Hija mara biezla u m’ghandha ebda diffikulta jew impediment
sabiex tkompli tahdem u taqla’ I-ghixien taghha bhal haddiehor.

3 Fol. 22 et seq. fl-atti tar-rikors tal-attric¢i iddatat 31 ta’ Lulju 2012 ghall-izgombrament
tal-intimat mid-dar matrimonijali.

3% Seduta tas-17 ta’ Frar 2015 quddiem I-Assistent Gudizzjarju Dr. Anna Mallia, fol. 537
3> Ara d-dokumenti esebiti mid-Dipartiment tas-Sigurta Socjali fol. 520 et seq.

[I-Qorti pero” Zzzid illi I-attrici bl-ebda mod ma tilfet il-jedd taghha ta
manteniment minghand zewgdha u dan peress li, minkejja li hija wkoll kellha
htija fit-tkissir taz-zwieg, |-istess htija m’hijiex tali li bhala konsegwenza
taghha, hija ddekadiet mid-dritt ta’ manteniment minghand zewgha.

4. Dwar it-Terminazzjoni u d-Divizjoni tal-Komunjoni tal-Akkwisti

II-Qorti tirreferi ghas-sentenza taghha tas-16 ta’ Gunju 2016, fejn hija
lagghet it-talba tal-attur ghall-waqgfien tal-komunjoni tal-akkwisti §ja
ezistenti bejn il-partijiet, b’effett mid-data tal-istess sentenza.

Permezz tal-prezenti, I-Qorti ser tghaddi ghal-likwidazzjoni tal-komunjoni
tal-akkwisti li kienet ezistenti bejn il-partijiet, illum xolta.

Mir-ricerka illi saret ma’ APS Bank Limited, Lombard Bank (Malta) p.l.c. u
Banif Bank (Malta) p.l.c jirrizulta li I-partijiet m’ghandhomx kontijiet bankariji
ma’ dawn l-entitajiet.® Il-partijiet ghandhom kont kongunt ma’ Bank of
Valletta p.l.c.®’

Ir-rikorrenti m’ghandha I-ebda kont bankarju ma’ HSBC Bank Malta p.l.c.*®
izda ghandha disgha kontijiet bankarji ma’ Bank of Valletta p.l.c.*® (sebgha
minnhom huma intestati wkoll fug uliedha.) Jirrizulta mix-xiehda t’'ulied il-
partijiet li huma nghataw il-flus li kienu geghdin jigu mgemmghin ghalihom.

L-intimat C B, ghandu hames kontijiet ma’ Bank of Valletta p.l.c.*° Ghandu
wkoll zewg kontijiet ma’ HSBC Bank Malta p.l.c.** L-attri¢i xehdet* illi hija
ma kinitx konsapevoli mill-kontijiet bankariji li kellu zewgha u Ili hi gatt ma
zbankat xejn minnhom.

3% Ara x-xiehda ta’ David Galea, Jeanette Lepre u Kristine Farrugia fis-seduta tat-22
t’April 2013 quddiem I-Assistent Gudizzjarju Dr. Anna Mallia

37 L-istatement tieghu jinsab immarkat Dok. BOV 6 u esebiti fol. 144 sa fol. 191 tal-
process

%% Ara x-xiehda ta’ Audrey Ghigo fis-seduta tat-22 t’April 2013 quddiem I-Assistent
Gudizzjarju Dr. Anna Mallia

39 L-istatements taghhom huma immarkati Dok. BOVi sa BOVix, u esebiti fol. 195 sa fol.
295

0| -istatements taghhom jinsabu mmarkati Dok. BOV 1 sa BOV 5 u esebiti fol. 95 sa fol.
143 tal-process

1 | -istatements taghhom jinsabu mmarkati Dok. HSBC 1 u HSBC 2 u esebiti fol. 87 sa fol.
94 tal-process

*2 seduta tal-4 ta’ Marzu 2014 quddiem I|-Assistent Gudizzjarju Dr. Anna Mallia

[I-Qorti tinnota li z-zija tal-intimat, Lucrezia B, mietet fid-19 ta’ Jannar
2011*%. Tosserva li l-intimat kien qed jaghmel depoziti sostanzjali ferm
gabel* il-mewt taghha u dan kif jirrizulta mid-Dokument BOV2. Ghalhekk
l-istess depoziti, li jlahhqu mal-erbatax-il elf Ewro (€14,000) ma setghux
kienu derivanti mill-wirt taz-zija izda jiffurmaw parti mill-komunjoni tal-
akkwisti. Fil-fatt, iz-zmien meta sar id-depoziti, jikkombaca maz-zmien i |-
intimat kien jahdem part-time bhala bouncer. llli huwa ben risaput li I-
introjtu mix-xoghol tal-konjugi jidhol fil-komunjoni. L-intimat stess isostni li
hu kien jaghmel part-time bl-iskop li jagla’ I-flus ghall-familja.

Inoltre, iz-zew§ partijiet kienu ged jaghmlu depoziti (u zbanki) ohra fil-
kontijiet rispettivi taghhom, oltre dawk li jirrizultaw fil-kont immarkat BOV2.
L-intimat regolarment kien jir¢ievi somma fl-in¢irka ta’ tmien jew disa mitt
Ewro, li tirrapprezenta I-paga mill-impjieg tieghu full-time. Gie ppruvat li
dawn il-flus intefqu ghall-hajja tal-familja B. ld-depoziti I-ohra li ghamel I-
intimat kienu, bejn wiehed u iehor tal-istess valur tad-depoziti li ghamlet ir-
rikorrenti, b’dana illi I-Qorti hija tal-fehma li kull parti ghandha zzomm
b’mod esklussiv dawn id-depoziti fil-pussess taghha.

Min-naha I-ohra, dwar is-somma fl-in¢irka ta’ erbghin elf Ewro, fil-pussess
tal-intimat, il-Qorti hija sodisfatta illi I-imsemmija somma hija wirt tal-intimat
minghand iz-zija Lucrezia B, u ghalhekk ma taghmilx parti mill-komunjoni
tal-akkwisti gia ezistenti bejn il-partijiet.

L-intimat C B ghandu tliet vetturi registrati fismu: *°
» Van Toyota HiAce bin-numru tar-registrazzjoni EAM434 data tal-

manifattura 1981 — possibilment gie skrappjat, izda m’hemmx prova
dwar dan

= Toyota Corsa bin-numru tar-redistrazzjoni LCG683 data tal-
manifattura 1997

= Volkwagen Golf bin-numru tar-registrazzjoni KRT393 data tal-
manifattura 2002

Dwar il-vettura Golf, iben il-partijiet K B xehed* illi din il-vettura minkejja i
hija registrata fuq missieru, hija propjeta’ tieghu. ll-partijiet it-tnejn gablu li
din il-vettura m’ghandhiex titqgies li taghmel parti mill-komunjoni tal-
akkwisti.

3 Certifikat tal-mewt esebit fol. 511

4 Fit-28 ta’ Marzu 2008 depozitu ta’ €4000 segwit minn tliet depoziti ta’ €500 kull
wiehed; fit-13 t’April 2010 sar depozitu ta’ €5,000 segwit minn depoziti ta’ €800, €1200,
€600 u €650

> Ara x-xiehda ta’ Stephen Cachia fis-seduta tat-22 t’April 2013 quddiem I-Assistent
Gudizzjarju Dr. Anna Mallia

% Seduta tat-22 ta’ Mejju 2015 quddiem I-Assistent Gudizzjarju Dr. Anna Mallia, fol. 551

Irrizulta wkoll*” illi I-intimat fis-27 ta’ Mejju 2011 kien akkwista minghand
Brian Pace dghajsa bin-numru ta’ redistrazzjoni S-12391, liema dghajsa
fit-3 t'April 2013 I-intimat trasferiha lil missieru. 1-Qorti m’ghandha |-ebda
informazzjoni minn fejn dew il-flus ghall-akkwist tal-istess dghajsa, izda
fin-nuqqgas ta’ prova kuntrarja, il-prezunzjoni legali hija li l-istess dghajsa
tifforma parti mill-komunjoni tal-akkwisti. Tirrileva illi t-trasferiment tal-
bastiment zghir mill-intimat ghal fuq missieru, m’hijiex ghajr tentattiv fijakk
biex l-intimat jipprova jnaqgas il-konsistenza tal-komunjoni tal-akkwisti,
liema tentattiv m’huwiex ser jirnexxi ghaliex il-Qorti gieghda tghodd |-istess
dghajsa, jew il-valur taghha, bhala formanti parti mill-komunjoni.

Dwar il-mobbli li I-partijiet ghandhom fid-dar matrimonjali, ma ngiebet ebda
prova dwar il-konsistenza u Il-valur taghhom. Pero’ fin-noti ta’
sottomissjonijiet rispettivi tal-partijiet hemm qbil illi I-kamra tas-sodda
matrimonijali hija parafernali tal-attrici.

llli ghaldagstant il-Qorti gieghda tillikwida I-komunjoni tal-akkwisti gja
ezistenti bejn il-partijiet, sas-16 ta’ Gunju 2016, kif §ej:

» Tiddikjara illi is-somma fl-in¢irka ta’ erbghin elf Ewro, fil-pussess tal-
intimat, hija parafernali tal-intimat;

» Tiddikjara illi I-kamra tas-sodda matrimonjali hija parafernali tal-
attrici;

» Tassenja lir-rikorrenti I-mobbli kollha li jinsabu fid-dar matrimonjali;

» Tassenja lill-intimat il-vettura Toyota Corsa bin-numru tar-

registrazzjoni LCG683, il-vann Toyota HiAce bin-numru tar-
registrazzjoni EAM434 (jekk m’huwiex gja skrappjat) u d-dghajsa
bin-numru ta’ registrazzjoni S-12391;

= Tordna lill-intimat ihallas lir-rikorrenti is-somma ta’ sebat’elef ewro
(€7000) rapprezentanti sehem ir-rikorrenti mill-flus iddepozitati u
zbankati mill-kont bankarju immarkat bhala Dokument BOV2.

» Tordna illi kull parti zzomm il-kontijiet bankarji intestati fisimha,
b’dana illi I-kont kongunt jigi maghlug u I-bilan¢ jigi assenjat
ugwalment liz-zewg partijiet;

5. Dwar id-Dar Matrimonijali

" Xiehda ta’ Dr. Robert Vassallo rapprezentant ta’ Transport Malta fuq bastimenti
zghar, seduta tal-25 t’April 2014, quddiem L-Assistent Gudizzjarju Dr. Anna Mallia,
fol.393

L-intimat jikkontendi illi d-dar matrimonjali hija propjeta’ parafernali tieghu
stante li din iddevolviet fuqu mill-wirt taz-zija Lucrezia B. Dan huwa
korraborat ukoll mix-xiehda tal-istess rikorrenti li tikkonferma li d-dar fejn
tghix hi u t-tfal, wiritha zewgha minghand iz-zija Lucrezia. Inoltre dan huwa
wkoll ikkonfermat min-nota ta’ insinwa nnumerata 6735/2011* |i hija r-
registrazzjoni tad-dikjarazzjoni kawza mortis maghmula mill-intimat, fejn
id-dar matrimonjali giet debitament iddikjarata, kif ukoll I-immissjoni fil-
pussess tal-istess propjeta’ favur l-intimat.

Din id-dar il-partijiet originarjament kienu jokkupaha b'titolu ta’ kera®®, izda
wara |-31 ta’ Dicembru 1998, iz-zija ma baqghetx tohdilhom Kkera,
minhabba I-ispejjez li ghamlu fiha.

II-Qorti tirreferi ghad-digriet taghha tal-20 ta’ Frar 2013, fejn fuq talba tal-
attri¢i, il-Qorti ordnat lill-intimat sabiex jallontana ruhu mid-dar matrimonijali
fi zmien sebat’ijiem u konsegwentement awtorizzat lir-rikorrenti sabiex
tghix fl-imsemmija dar flimkien ma’ uliedha, ad eskluzjoni tal-intimat.

Jirrizulta illi din id-dar hija I-pern tal-kwistjonijiet bejn il-partijiet stante illi |-
attrici tippretendi li ghandha tibga’ tghix fiha flimkien ma’ uliedha, mentri |-
intimat jippretendi li jidhol fiha hu, stante li hija parafernali tieghu.

Jigi mill-ewwel stipulat illi I-Qorti m’hijiex affetwata mit-titolu li |-partijiet
kienu jew ghadhom jokkupaw il-fond, izda tqgis biss li Il-istess fond il-
partijiet ghazluh bhala d-dar matrimonjali taghhom, u bhala tali iz-zewg
partijiet ghandhom drittijiet fuqu irrispettivament mill-origini u/jew mit-titolu
tal-fond. Dan m’huwiex fond bhal kull fond iehor izda huwa d-dar taz-
zwieg. It-tgawdija tal-fond tiddepeni fuq it-tortijiet rispettivi tal-partijiet fit-
tkissir taz-zwieg, u mhux fuq it-titolu.

Fil-gurisprudenza taghna gie ritenut™ “F'talbiet simili fkawzi ohra, kif
irriteniet din il-Qorti, |-interess i jrid jigi salvagwardjat huwa mhux biss dak
tal-minuri, minkejja illi I-interess tat-tali jibqa' dejjem suprem, izda wkoll tal-
partijiet kollha nvoluti, partikolarment ta' dik il-parti illi tkun sejra tkun tigi
Zzgumbrata mid-dar konjugali u b'dagstant tkun sejra ssib ruhha minghajr
saqaf fuq rasha.”

Fil-kaz odjern, m’hemmx dubju li Il-intimat huwa s-sid u |-propjetarju
assolut tal-imsemmi fond. Dan huwa stat ta’ fatt li ma jinbidilx minn din il-
Qorti. 1-Qorti, izda, minkejja dan, ghandha tiddeciedi min mill-partijiet

* Fol. 417

%9 Ricevuti tal-kera esebiti fol. 387 et seq.

%0 |kkonfermat fit-12 ta’ Marzu 2013

>1 Mary Grace Borg pro. et noe. vs. George Borg, 23 ta’ April, 2001, (Citaz. numru:
548/00 M2 NA)

igawdi I-fond. Ma tistax tippermetti li I-attri¢i tigi zgumbrata mid-dar taghha
meta hija mhijiex hatja daqgs l-intimat ghat-tkissir taz-zwieg. Inoltre hi
m’ghandhiex saqaf alternattiv fug rasha. llli tenut kont illi l-intimat irrenda
ruhu hati ta’ minaccji u ingurji gravi fil-konfront ta’ martu u wkoll ta’
mohqrija u vjolenza anke verbali, tenut kont ukoll li huwa ghandu post
iehor fejn jista’ jghix, sija ghand ommu li dejjem laqghetu u wkoll fil-fond I-
iehor li thalla lilu b’legat flimkien ma’ huh, liema fond huwa battal, il-Qorti
hija tal-fehma li r-rikorrenti ghandha tibga’ tghix fid-dar matrimonjali ad
eskluzjoni ta’ zewgha.

In vista ta’ dan, il-Qorti fil-wagqt illi tikkonferma illi I-fond 52, Trig San Filippu
Birzebbuga, huwa parafernali tal-intimat C B, ged takkorda dritt
t'abitazzjoni vita durante lir-rikorrenti A B, bil-kondizzjoni li fl-istess fond
hija awtorizzata tirrisjedi biss hi u d-dixxendenti taghha u ebda terz iehor.
Ir-rikorrenti ma tistax tuza I|-post biex tippercepixxi dhul, izda biss bhala
residenza ghaliha. Id-dritt t'abitazzjoni jigi terminat f'kaz illi xi wahda minn
dawn il-kondizzjonijiet tigi miksura jew jekk ir-rikorrenti tiddeciedi i
tirrinunzja ghall-istess dritt, anke b’mod tacitu billi tmur tirrisjedi fpost
iehor, eskluz sptar, izda inkluz dar tal-anzjani, b’dan illi ladarba hija hekk
tirrinunzja, tali rinunzja tkun irrevokabbli u r-rikorrenti ma jkollhiex dritt i
terga’ tidnol tirrisjedi fl-imsemmi fond mill-gdid.

Ir-rikorrenti qed tigi ordnata tikkumpensa lill-intimat tal-imsemmi dritt
t'abitazzjoni bis-somma mhux awmentabbli ta’ tlett’elef ewro (€3,000) fis-
sena, pagabbli kull sitt xhur, liema somma tkun ridotta bin-nofs meta r-
rikorrenti tibda tghix biss bil-pensjoni.

DECIDE

Ghalhekk, ghal dawn il-maotivi, din il-Qorti gieghda taqta’ u tiddeciedi din il-
kawza billi:

[1] Tilga’ I-ewwel talba tar-rikorrenti u tiddikjara s-separazzjoni personal
bejn il-partijiet konjugi B, bi htijiet imputabbli, izda mhux unikament, lill-
intimat;

[2] Tastjeni milli taghti dec¢izjoni dwar it-tieni talba tal-attrici;

[3] Dwar it-tielet talba tar-rikorrenti
a. Tordna lill-intimat biex ihallas lir-rikorrenti il-pagamenti relatati
mas-sahha u l-edukazjoni tal-iben M, li sal-lum ghadhom ma gewx
saldati. Inoltre, l-intimat ghandu jivversa manteniment direttament lil
M, fllammont ta’ mitejn Ewro fix-xahar (€200) jekk dan juri x-xewqa li
jkompli l-istudji tieghu. Il-manteniment jibga’ jithallas sakemm jibga’

hekk jistudja full-time jew sakemm jaghlaq tlieta u ghoxrin (23) sena,
liema wahda tavvera ruhha I-ewwel;

b. tichad f'dan l-istadju it-talba tal-attri¢i ghal manteniment ghaliha,
izda tiddikjara illi ll-attrici ma ddekadietx mid-dritt taghha li titlob
u/jew tippercepixxi manteniment minghand I-intimat;

[4] Tilga’ I-hames tar-rikorrenti billi tillikwida |-komunjoni tal-akkwisti li giet
xolta b’effett tas-sentenza tas-16 ta’ Gunju 2016, kif gej:

= Tiddikjara illi is-somma fl-in¢irka ta’ erbghin elf Ewro, fil-pussess
tal-intimat, hija parafernali tal-intimat;
» Tiddikjara illi I-kamra tas-sodda matrimonjali hija parafernali tal-

attrici;

» Tassenja lir-rikorrenti  I-mobbli  kollha |i jinsabu fid-dar
matrimonijali;

= Tassenja lill-intimat il-vettura Toyota Corsa bin-numru tar-

registrazzjoni LCG683, il-vann Toyota HiAce bin-numru tar-
registrazzjoni EAM434 (jekk m’huwiex ¢ja skrappjat) u d-
dghajsa bin-numru ta’ registrazzjoni S-12391,;

= Tordna lill-intimat ihallas lir-rikorrenti is-somma ta’ sebat’elef
ewro (€7000) rapprezentanti sehem ir-rikorrenti mill-flus
iddepozitati u zbankati mill-kont bankarju immarkat bhala
Dokument BOV2.

» Tordna illi kull parti zzomm il-kontijiet bankarji intestati fisimha,
b’dana illi I-kont kongunt jigi maghlug u I-bilan¢ jigi assenjat
ugwalment liz-zewg partijiet;

[5] Dwar il-hames talba attrici fil-waqt illi tikkonferma illi I-fond 52, Trig San
Filippu Birzebbuga, huwa parafernali tal-intimat C B, ged takkorda dritt
t'abitazzjoni vita durante lir-rikorrenti A B, bil-kondizzjonijiet kif stipulati
iktar ‘il fuq fdin is-sentenza. Tordna lir-rikorrenti tikkumpensa lill-intimat
tal-imsemmi dritt t'abitazzjoni bis-somma mhux awmentabbli ta’ tlett’elef
(€3,000) fis-sena, pagabbli kull sitt xhur, liema somma tkun ridotta bin-
nofs meta r-rikorrenti tibda tghix biss bil-pensjoni.

Bl-ispejjez jigu sapporti terz mill-attrici u zewg terzi mill-konvenut.

